
Patǐvale themutne,

I Asamblèja e Albaniaqe Republikaqi adoptinda k-o 04.02.2010 i thami Nr. 10 221, 
“Vaś o brakhipen kotar i diskriminàcia”. 

O Komisàri vaś o Brakhipen kotar i Diskriminàcia vazdisàilo pe akaja bàza sar jekh 
biumblavdi institùcia savi sarbarrǎren o efektìvo brakhipen kotar i diskriminàcia ta 
sarsavo phiravipen savo anel diskriminàcia p-i bàza e lingesqi, e racaqi, e rrangaqi, 
e etniaqi, e ćhibǎqi, e lingutne identitetaqi, e seksualone orientaciaqi, e politikane, 
religiòzo ja filozofikane patǎpnasqi, e ekonomikane, śkoluipnasqi ja sociàlo situa-
ciaqi, e khamipnasqi, e parentalone kotorlipnasqi ja godorvalipnasqi, e berśipnasqi, 
e familiàro ja prandipnasqi situaciaqi, e civilone situaciaqu, e beśipnasqe thanesqi, 
e sastipnasqi, e genetikone predispoziciaqi, e tiknǎrde śajutnipnasqi, e kotorlip-
nasqi k-i jekh rigalutni grùpa ja sarsavo aver aś. 

I asamblèja e Albaniaqe Republikaqi, pe deciziaça Nr. 33, dimasberś 22.04.2010, 
“Pal o alosaripen e Komisaresqi vaś o Brakhipen kotar i Diskriminàcia” alosarda 
e ranǎ Irma Baraku k-i akaja buti ta deciziaça Nr. 34, dimasberś 20.05.2010 “Pal 
i adòpcia e strukturaqi, e organikaqi aj e kategorizaciaqi e butǎqe pozicienqi k-i 
viramlin e Komisaresqi vaś o brakhipen kotar i diskriminàcia” adoptisarda i struk-
tùra, i organìka aj e kategorizàcie e butǎqe and-i viramlin e Komisaresqi, putardin-
dor akhal o drom vaś i viramlin te śirdel i buti. 

O vazdipen akala instituciaqo avilo sar iniciatìva kotar o civìlo dostipen savo kerda 
o projèkto e thamǎqo, sar mangla i Evroputni Unia vaś e padmada so i Albània si 
te kerel k-o phiripen anglal karing i evroputni integràcia, aj sikavda i angaźàcia e 
albanikane avtoritetenqi karing o dipen patǐv e manuśikane xakaja, o barabaripen 
ta i na-diskriminàcia. 

O aktivipen e Komisaresqi kerdǒl analizençar so kerel p-e rovimàta kotar o subjèkte 
save patǎn pen viktìme diskriminaciaqe, ja phiravimatenqe save anen diskriminà-
cia, aj na sad kotar i publìko administràcia, no vi kotar e privàto subjèkte. Po dur, 
o Komisàri kerel administratìvo rodlǎrimàta pala so lel patǒver informàcia pala 
jekh uśtavipen akala thamǎqo, aj kerel sondàźe ta verifikàcie pal o nivèli e thamǎqe 
aplikaciaqo. Pal-e procedùre e administrativone rodlǎripnasqe, o Komisàri kerel 
rekomandàcie aj kana na śunen les, si vi sànkcie sar phenel i thami. Khetanes akale 
butěnçar, kerdǒl vi informàcia aj sensibilizàcia e khetanipnasqi, e administraciaqi 
aj e privatone subjektenqi vaś te zorǎrel pes o princìpi e barabaripnasqo aj e na-
diskriminaciaqo. 

Irma Baraku
Komisàrka vaś brakhipen kotar i diskriminàcia

______________
* Dino avri k-o Oficiàlo Lil nr. 15 dmb. 25 Februàra 2010

THAMI*
Nr.10 221, dàta 4.2.2010

PAL O BRAKHIPE KOTAR I DISKRIMINACIA

Bazome k-o article 18, 78 ta 83 viram 1 e Konstiticiaqo, propoziciaça kotar jekh grùpa deputetenqi,

I ASAMBLEJA
E ALBANIAQE REPUBLIKAQI

LIA DECÌZIA:

ŚERAJ I
GENERÀLO DISPOZÌCIE

Artìklo 1
Objèkti

Akaja thami del drom i aplikàcia ta o respèkti e barabaripnasqe parimosqe bidikhlo o ling, i ràca, i 
etnìa, i ćhib, i lingutni identitèta, i seksuàlo orientàcia, o politikane, devlikane ja filozofikane patǎmàta, 
i ekonomikani, śkolaqi ja sociàlo situàcia, o khamnipe, o daj/dad, e dadenqo/dienqo godorvalipe, o 
berśipe, i familiaqi ja prandipnasqi situàcia, i civìlo situàcia, o than e beśimasqo, i situàcia e sastipnasqi, 
e genetìko predispozìcie, o tiknǎrdo zoralipe, o kotorlipe jekhe grupaθe ja sarsavi aver aś.  

Artìklo 2
Res

O res akala thamǎqo sit e sarbarrǎrel sarkonesqe o xakaj vaś: 
a) barabaripe anglal i thami ta brakhipe barabar kotar i thami;
b) barabaripe e śansenqo ta e śajutnimatenqo vaś aplikàcia e xakajenqi, vaś o mestimàta ta vaś kotorlipe 
k-o publìko ʒivipe;
c) ćaćutno brakhipe kotar o diskriminàcie ta kotar sarkon phiravipe kaj śaj anel diskriminàcia. 

Artìklo 3
Definìcie

1. “Diskriminàcia” si sarsavo distìnkcia, avrićhivipe, tiknǎripe ja preferènca bazome kotar sarsavi aś 

________________________
1. Paśardo sa e aktençar po tele: 

1. 32000L0043, Direktìva e Sombeśesqo 2004/43/KE kerdi k-o 29to baredivaj 2000 vaś “Aplikàcia e principesqi vaś 
barabar traktìmi maśkar o manuśa bidikhlo lenqi raciàlo ja etnìko origìna”.
2. 32000L0078, Direktìva e Sombeśesqo 2000/78/KE kerdi k-o 27to novèmbra 2000 vaś “Definìcia jekhe generalone 
kvadraqi vaś barabar trajtìmi k-o butǎripe ta k-o butǎqe relàcie”.
3. 32004L0113, Direktìva e Sombeśesqo 2004/113/KE kerdi k-o 13to decèmbra 2004 vaś “Aplikàcia e principesqi vaś 
barabar trajtìmi maśkar o murśa ta o ʒuvlǎ k-o śajutnipen te ovel len ta te len mangina ta servìse”.
4. 32006L0054, Direktìva e Evroputne Parlamentesqi ta e Sombeśesqi 2006/54/KE kerdi k-o 5to Źulaj 2006 
vaś “Aplikàcia e principesqi vaś barabar śajutnimàta ta barabar trajtìmi e murśenqo ta e ʒuvlěnqo k-o pućhimàta e 
butǎripnasqe ta e butǎqe relacienqe “.

phendini k-o Artìklo 1 akala thamǎqo, savo kamel ja aresel te aćhavel i aplikàcia barabar e averençar e 
xakajenqi ta e bazikane mestimatenqi save si pinʒarde kotar i Konstitùcia e Albaniaqe Republikaqi, o 
maśkarthemutne àkte kajj i Albània si kotor ta e thamǎ k-i zor. 
2. “Dirèkto diskriminàcia” si odoja fòrma e diskriminaciaqi kaj ovel kana jekh manuś ja jekh grùpa 
manuśenqi trajtonǒn po bilaćhes kotar jekh aver manuś ja jekh aver grùpa manuśenqi kaj si li on k-i 
jekh miazutni situàcia, bazome sarsave aśaθe lipardi k-o artìklo 1 akala thamǎqo.
3. “Indirèkto diskriminàcia” si odoja fòrma e diskriminaciaqi kaj ovel kana jekh dispozìta, jekh kritèri 
ja jekh praktìka, kaj dikhǒl birigutni, ka ćhivel sas jekhe manuśes ja jekh grùpa manuśenqi k-o po phare 
kondìcie kotar o avera, e aśenθar liparde k-o artìklo 1 akala thamǎqo, ja vi kana asave decìzie, kritère 
ja praktìke nane len objektìvo justifikàcia kotar jekh legitìmo res, ja kana e labne k-o than vaś akava res 
nane sar kamlon pen ja musajutne ta pherdǒver e trujalimatençar kaj ande i situàcia.  
4. “Diskriminàcia vaś o maladǒpe” si odoja fòrma e diskriminaciaqi kaj ovel jana si distìnkcia, 
tiknǎripe ja preferènca, kotar o maladǒpe manuśençar ja grupençar manuśenqe liparde k-o  artìklo 1 
akala thamǎqo, aj vi kotar o patǎpe asave maladǒpnadqo. 
5. “Maćavipe” si odoja fòrma e diskriminaciaqi kaj ovel k-o suro jekhe bilaćhe phiravipnasqo, kana 
phandel pes sarsave aśaça lipardi k-o artìklo 1 akala thamǎqo, phiravipe savo kamel ja aresel o azbavipe 
e manuśesqe demnitetaqo aj o vazdipe jekhe ambientesqo daravno, duśmanikano, pherdo kuśimatençar 
akale manuśesqe, aj vi kana o manuś trajtonǒl po bilaćhes odolesqe so na kamla te telavel po śero anglal 
gasavo phiravipe mamuj lesθe. 
6. “Siklǎripen diskriminaciaqe” si jekh siklǎripen ja jekh mangipen, bazome p-i hieràrxia, kaj te 
diskriminǒl jekh ja po but manuśa, p-i bàza e aśenqi liparde k-o artìklo 1 akala thamǎqo.
7. “Bipinʒaripe jekhe godǎvere laćharipnasqo” si odoja fòrma e diskriminaciaqi kaj ovel kana na 
pinʒarel pes ja na mukhel pes te kerdǒn o laćharimàta ja paruvimàta savenqe si nevòja ta savenqe 
na kamlol pes but kaj te kerdǒn, vaś o manuśa tikne śajutnimatençar ja aver manuśa k-o drujalimàta 
liparde k-o artìklo 1 te oven vi len o xakaja ta o bazikane mestimàta.  . 
8. “Viktimizàcia” si o trajtìmi po tele ja bilaćhe kansekvenciençar, kaj ovel sar reàkcia pala jekh rovlipe 
ja jekh procedùra savǎqo res si i aplikàcia e parimesqi vaś o barabaripen.
9. “O organizàcie legitimone interesençar” si odola organizàcie save si registruime k-i Republìka e 
Albaniaqi ta save si len sar deklarime objèkti o brakhipe e manuśikane xakajenqo, ja save den vast e 
diskriminaciaqe viktimenqe.

Artìklo 4
O subjèkte

1. Akaja thami aplikinǒl sa e manuśenqe save ʒiven thaj beśen k-i Republìka e Albaniaqi. 
2. E albanikane themutne save beśen avrial i Albània si vi on brakhle kotar akaja thami k-o relàcie kaj 
si len e albanikane themutne instituciençar. 
3. O avrutne fizìko ta juridikane persònǎ save beśen ja save si len i viramlin avrial i Republìka e 
Albaniaqi brakhlǒn akala thamǎθar k-o relàcie kaj si len e albanikane themutne instituciençar.

Artìklo 5
Rokhlipe e diskriminaciaqo

1. Si rokhli i diskriminàcia vaś e aśa liparde k-o artìklo 1 akala thamǎqo ta o na-lipe k-i analìza, pal 
o sure liparde k-o artìklo 3 akala thamǎqo, jekhe rovlipnasqo ja jekhe proceduraqo, ta vi sarsavo aver 
phiravipe savo lupunzarel i aplikàcia e parimesqi vaś o trajtìmi barabar. 
2. O bipinʒaripe e musajutne paruvimatenqo aj e laćharimatenqo savenqe si nevòja vaś o manuśa tikne 
śajutnimatençar si diskriminàcia. 

Artìklo 6
Verver trajtìmi thamikano

1. O rokhlipe e diskriminaciaqo mothovdo akala thamǎθe na aplikonel pes kana si jekh res objektìvo 
justifikuime p-i bàza e konstituciaqi, e konvencienqo ja e maśkarthemutne àkte ratifikuime kotar i 
Republìka e Albaniaqi ta e thamǎ k-i zor.
2. O verver traktìmi, bazome k-i jekh karakteristìka phandli e aśençar liparde k-o artìklo 1 akala 
thamǎqo, nane diskriminàcia kana, kotar i natùra e profesionalone aktivimatenqi, ja e somtrujalimàta 
kaj i profèsia ja o aktivipen kerel pes, akala karakteristìke si ćaćutno ta musajutno profesionàlo kritèri, 
kondiciaça kaj i thami te mukhel gasavo verver traktìmi ta kaj o kritèri te na mangel po but kotar so 
kamlol pes vaś lesqi realizàcia..

Artìklo 7
Brakhipe kotar i diskriminàcia

1. Sa so keren ja so na keren o publìko autoritètǎ, o fizìko ja juridìko ʒene save len kotor k-o publìko 
ʒivipe ja k-o publìko ja privàto sektòrǎ, save ćhiven bàza vaś o bipinʒaripen e barabaripnasqo karing 
jekh manuś ja karing jekh grùpa manuśenqi, ja savo ćhivel len anglal jekh bango ta bibarabar trajtìmi 
avere manuśençar, kana on si k-o vipal ja miazutne somtrujalimàta, si diskriminàcia.  
2. O khosipe sa e privilegienqo ta e bange diskriminaciaqo, del pes sarkonesqe, p-i bàza e ʒenutne 
politìko, ekonomìko, sociàlo ta kulturàlo xakajenqi sarbarrǎrde kotar i konstitùcia e Albaniaqe 
Republikaqi, kotar e maśkarthemutne àkte ratifikuime e Albaniaqe Republikaθar sar vi kotar o thamǎ 
k-i zor. 

Artìklo 8
O reklàme save keren diskriminàcia 

Si rokhli i publikàcia e reklamenqi ta ververe ʒanavimatenqi kana, putardes ja po garavdunes, si len sar 
res te keren diskriminàcia p-e aśa kaj lipardǒn k-o  artìklo 1 akala thamǎqo.

Artìklo 9
Kotorlipe k-i politìka

Si rokhli i diskriminàcia k-i aplikàcia e xakajesqi vaś te alosares ja te oves alosardo ja anavǎrdo k-i jekh 
publìko dutǐ e aśenqe kaj si liparde k-o artìklo 1 akala thamǎqo. 

Artìklo 10
Somʒanipe ta relìgia

1. Si rokhli i diskriminàcia savi phandel pes e aplikaciaça e mestipnasqi vaś o somʒanipen ta i relìgia, 
po but kana si i buti vaś lenqi eksprèsia ʒenutni ka k-o khetanipen, k-o publìku ja k-o privàto ʒivipen, 
kulteça, siklǎripnaça, praktikençar ja e ritençar. 
2. Ekcèpcia kotar akaja dispozìcia śaj te mukhlol nùmaj kana isi jekh godǎver ta objektìvo thamikani 
aś. Palpalem, k-o sarkon suro, o mukhlipe e diskriminaciaqo vaś i aplikacia e somʒanipnasqe ta e 
religiaqe aplikaciaqo śaj te kerel pes nùmaj thamǎça ta vaś jekh publìko interèsi ja vaś o brakhipe e 
averenqe xakajenqo. I ekcèpcia vaś akava aś si te ovel ni pra bari ni pra tikni dikhindor i situàcia savi 
del o śajutnipen vaś asavi mukhli diskriminàcia. Te ovel sar te ovel, o mukhlipe e diskriminaciaqo vaś 
i aplikàcia e somʒanipnasqe ta e religiaqe mestipnasqi naśti te azban bilaćhes o kòkalo e mestimatenqo 

ta e xakajenqo ta nijekh fòra naśti te ʒan po dur kotar e tiknǎrimàta so mukhel i Evroputni Konvència 
vaś o Manuśikane Xakaja.  

Artìklo 11
Pozitìvo àkcie

Vaxtuni ta speciàlo àkcia savi si la sar res te sigǎrel o ćaćutno areslipen e barabaripnasqo, kana nane 
barabaripen vaś sarsavi aś lipardi k-o artìklo 1 akala thamǎqo, si akhardi pozitìvo àkcia ta nane 
diskriminàcia, palal akaja thami. Asavi àkcia ćhindǒl jekhal so te aresen pen e objektìve vaś o trajtìmi 
ta o dipen e barabarone śajutnimatenqo.   

ŚERAJ II
BRAKHIPE KOTAR I DISKRIMINÀCIA K-O BUTǍRIPEN 

Artìklo 12
Rokhlipe e diskriminaciaqo

1. Si rokhli i diskrimiàcia e manuśesqi phandli lesqe xakajeça vaś te arakhel buti. I diskriminàcia si 
sarkon distìnkcia, tiknǎripe ja avrićhudipe kaj bazonǒl k-o aśa liparde k-o artìklo 1 akala thamǎqo ta 
savo phandel pes, maśkar avera, akale butěnça:
a) o avridipen e meste butǎqe thanenqo;
b) o lipen k-i buti ta o alosaripen e butǎrnenqo;
c) o trajtìmi e butǎrnenqo k-o than e butǎqo, ta akate vi lenqo trajtìmi kana ćhivdǒn k-i buti ja kana 
paruvdǒn lenqe butǎqe kondìcie, o pokinipen, o viʒaimàta ta o trujalipen e butǎqo, o trajtìmi phandlo e 
profesionalone siklǎrimatençar; k-o disiplinàro procèsi ja phandlo e ćhudimaça kotar i buti ja e butǎqe 
kontrataqo agor;  
ç) o ʒenutnipen k-o sindikàte ta o śajutnipen vaś te viʒavdǒl kotar o lokhimàta so anel asavo ʒenutnipen. 
2. Si rokhlo sarsavo maćavipen, vi seksuàlo maćavipen, kotar o xulaj e butǎqo karing jekh butǎrno, 
karing jekh kandidàti butǎqo ta vi maśkar o butǎrne. 
3. I aplikàcia e vaxtune ta specialone akcienqi, bazome k-o artìklo 1 akala thamǎqo, vaś te aresel 
pes so po sig o barabaripen k-i umal e butǎripnasqi na dikhel pes sar diskriminàcia. I aplikàcia asave 
akcienqi nane, nijekh fòra, te ovel dikhli ja ta halǒvel pes sar àkcie save ka aćhon savaxt aj ka dikǎren 
bibarabarone ja ververone standàrde ta akala àkcie ka ćhindǒn kana aresel pes o res vaś barabar trajtìmi 
ta dipe e śajutnimatenqo. 

Artìklo 13
O dutǎ e butǎqe xulajesqe

1. O xulaj e butǎqo si les duti:
a) te del aplikàcia, te brakhel thaj te ispìdel o parìmi e barabaripnasqo ta e rokhlipnasqo sarsave 
diskriminaciaqo;
b) te kerel so kamlol pes vaś o brakhipe e butǎrnenqo kotar i diskriminàcia ta i viktimizàcia, kana 
kamlol pes vi disiplarone sankciençar, andre jekh masek kotar o momènti so ʒangla;
c) te del anglal efektìvo ta pala so phenel akaja thami e rovlimàta so lel vaś i diskriminàcia kerdi kotar 
lesqe butǎrne, na po palal sar jekh masek pala so lia len. 
2. O xulaj e butǎqo si les duti te barǎrel o ʒanipen akala thamǎqo vi ćhivondor la k-o publìko thana kaj 
kerel pes buti lesθe, ta te kerel e manuśen te halǒven la, pesqe labnença ja aźutipnaça kotar o specialìstǎ 
ta e specializome struktùre. 

Artìklo 14
O dutǎ e Ministrenqo Sombeśesqe, e Ministresqe vaś i Buti, o Sociàlo butǎ ta o barabar śànse ta 

e Andrutne Ministresqe 

O Sombeś e Ministrenqo, o Minìstri vaś i Buti, o Sociàlo butǎ ta o barabar śànse ta o Andrutno Minìstri 
si sarkon godorvale te keren so kamlol pes pozitìvo vaś o maripen mamuj i diskriminàcia phandli e 
xakajeça vaś o butǎripen. E butǎ kerimasqe, maśkar avera si: 
a) o barǎripen e ʒanipnasqo pal akaja thami k-o xulaja e butǎqe ta k-o butǎrne, maśkar aver dindor 
informàcia pal akaja thami;
b) o vazdipen e specialone ta vaxtune politikenqo, p-i bàza e aśenqi liparde k-o artìklo 1 akala thamǎqo, 
vaś te ispìdel pes o barabaripen, speciàlo maśkar o murś ta i ʒuvli, sar vi maśkar o manuśa save si saste 
ta o manuśa save si len tiknǎrde śajutnimàta. 

Artìklo 15
O xakaja e butǎrnesqe

1. Sarkon butǎrno si les xakaj te rovel pes k-o xulaj e butǎqo, k-o Komisàri vaś o Brakhipen mamuj 
i Diskriminàcia, ja k-i kriselin, kana patǎl kaj kerde lesqe diskriminàcia. Akaja dispozìcia na aćhavel 
lesqo xakaj te rovel pes k-o speciàlo institùcie, vazdime k-o verver sektòrǎ e butǎripnasqe. 
2. Kizom vaxt so o rovipe si dikhlǎrdo, o butǎrno si les xakaj te kerel vàʒe buti pal o kondìcie e 
kontrataqe. 
3. O butǎrno si les xakaj te rodel aj te lel informàcia kana kamel, pala so kerda pe e rovipnaça, thaj vi 
te ʒanavdǒl pal-o decìzie kaj lia o xulaj e butǎqo palal po rovipe, jekhal sar o dikhlǎripe e rovipnasqo 
lel agor. 
4. Kana o xulaj e butǎqo na kerel khanć vaś te ròdel o ćaćipen ta te del drom o rovipen pal-i diskriminàcia, 
o butǎrno si les xakaj te aćhavel i buti, bi te xasarel o pokinipen, kizom vaxt kamlol pes vaś te brakhǒl 
kotar i diskriminàcia. O butǎrno si te irinel palpalem o love so lia p-i bàza akale artiklosqi kana i 
diskriminàcia so mothovda nane ćaćǎrdi jekhe definitivone deciziaça.  

Artìklo 16
Aplikàcia e thamǎqi vaś o manuśa save keren buti penqe

O dispozìcie e dujtone śerajesqe akala thamǎqo si te aplikinen pen k-i relàcia e kondiciençar vaś o 
mukhlipe k-i profèsia ta vaś o lipe e profesionanqe autorizacienqo, po but kana o manuśa keren buti 
penqe, kana putren korkorre penqi buti.  

ŚERAJ III
BRAKHIPE MAMUJ I DISKRIMINÀCIA K-I UMAL E SIKLǍRIPNASQI

Artìklo 17
Rokhlipe e diskriminaciaqo

1. Si rokhli sarkon distìnkcia, tiknǎripe ja avrićhudipe bazome k-o aśa liparde k-o artìklo 1 akala 
thamǎqo ta savo, maśkar avera, phandel pes e butěnçar po tele:
a) o vazdipe e publikone ja privatone institucienqo save den siklǎripnasqe ja profesionàlo servìce; 
b) o pokipen e publikone institucienqo save den siklǎripnasqe ja profesionàlo servìce; 
c) o ander e siklǎripnasqe principenqo ta kriterenqo, aj akale viramesθe vi o siklǎripnasqe progràme ta 

e metòde e siklǎripnasqe; 
ç) o trajtìmi e studentenqo ta e siklǒvnenqo, ta akate vi i akceptàcia, o nòte, i aplikàcia e disiplarone 
sankcienqi ja o e studentenqo ja e siklǒvnenqo avrićhudipen. 
2. Si rokhlo refuzonǒl pes jekhe manuśesqe ja jekhe manuśenqe grupaqe o lipe k-i jekh publìko 
siklǎripnasqi institùcia vaś e aśa liparde k-o artìklo 1 akala thamǎqo..
3. Rokhel pes sarkon maćavipen, po anglal o seksuàlo maćavipen, e studenteqo, e siklǒvnenqo ta e 
manuśenqo save keren buti k-o siklǎripnasqe institùcie.
4. I aplikàcia e vaxtune ta specialone akcienqi, bazome k-o artìklo 1 akala thamǎqo, vaś te aresel pes 
so po sig o barabaripen k-o siklǎripe, na dikhel pes sar diskriminàcia. I aplikàcia asave akcienqi nane, 
nijekh fòra, te ovel dikhli ja ta halǒvel pes sar àkcie save ka aćhon savaxt aj ka dikǎren bibarabarone 
ja ververone standàrde ta akala àkcie ka ćhindǒn kana aresel pes o res vaś barabar trajtìmi ta dipe e 
śajutnimatenqo.  

Artìklo 18
O dutǎ e Ministrenqo Sombeśesqe ta e Ministresqe vaś o Siklǎripen ta o Ʒantripen 

1. O Sombeś e Ministrenqo ta o Minìstri vaś o Siklǎripen ta o ʒantripen si sarkon godorvalo te keren 
so kamlol pes vaś te marel pes mamuj i diskriminàcia kana avel i dùma pal o xakaj e siklǎripnasqo. 
2. O Sombeś e Ministrenqo ta o Minìstri vaś o Siklǎripen ta o ʒantripen, maśkar avera butǎ, kerel 
sarkon so kamlol pes vaś:
a) o barǎripen e ʒanipnasqo pal akaja thami k-o siklǎripnasqo sistèmi, maśkar avera ćhivindor 
informàcia pal’ akaja thami k-o progràme e śkolaqe; 
b) o ćhivipen k-o śkolaqe progràme e konceptenqo ta e akcienqo mamuj o verver fòrme e diskriminaciaqe; 
c) o siklǎripen sa e populaciaqo, ta speciàlo kerindor po but vaś o ʒuvlǎ, vaś o minoritètǎ, vaś o manuśa 
tiknǎrde śajutnimatençar sar vi sa e manuśenqe opral save si ja śaj te ovel po but diskriminàcia p-i bàza 
e aśenqi liparde k-o artìklo 1 akala thamǎqo; 
ç) o dipen patǐv ta o sarbarripen e xakajesqo vaś siklǎripen k-o ćhibǎ e minoritetenqo, ta o po laćhe 
droma vaś o manuśa tiknǎrde śajutnimatençar. 

Artìklo 19
O dutǎ vaś o śerutno e siklǎripnasqe instituciaqo 

O śerutno e siklǎripnasqe instituciaqo si godorvalo te kerel sa so kamlol pes k-i institùcia kaj si, vaś o 
maripen mamuj i diskriminàcia k-o siklǎripen. Maśkar aver, o butǎ so śaj te kerel: 
a) o barǎripen e ʒanipnasqo pal akaja thami andral i institùcia, maśkar avera ćhivindor i thami sar afìśa 
k-o jekh than kaj dikhǒl; 
b) o maripen mamuj o verver fòrme e diskriminaciaqe save si ja save ćhiven diskriminàcia andral i 
institùcia;
c) te kerel so kamlol pes, maśkar avera vi te del disiplinàro sànkcie, vaś o brakhipen e butǎrnenqo 
mamuj i diskriminàcia ta i viktimizàcia,  andre k-o masek kana ʒanel kaj sine vareso;
ç) te dikhel efektìvo sa o rovimàta vaś diskriminàcia k-i institùcia, bi mukhlo nijekh rovipe bi 
angledimasqo 30 divesa palal so areslo lesθe; 
d) te del disiplinàro sànkcie sarkones kaj arakhlol pes dośalo odolesqe so kerda diskriminàcia kana 
akala sànkcie si godǎver, proporcionàlo ta giren k-o kompetènce e śerutnesqe.

ŚERAJ IV
O ROKHLIPEN E DISKRIMINACIAQO

K-I UMAL E MANGINAQI TA E SERVISENQI 

Artìklo 20
O mangina ta o servìse

1. O fizìko ja juridìko ʒeno savo del mangina ja servìse e publikesqe, pokimaça ja bipokimaqo, naśti te 
kerel diskriminàcia jekhe avere manuśesqe, savo kamel te aresel ja te labǎrel len: 
a) refuzindor te del akale manuśesqe ja jekhe grupaqe mangina ja servìse vaś o aśa liparde k-o artìklo 
1 akala thamǎqo; 
b) refuzindor te del jekhe manuśes miazutne mangina ja servìse, ja miazutne kodiciençar, ja miazutne 
sarimatençar, odolençar so del generàlo e publikesqe. 
2. O viram 1 akale artiklesqe aplikonǒl maśkar avera vaś: 
a) o śajutnipen te des andre k-o jekh than kaj o publìku śaj te girel ja vaś o śajutnipen te labǎres jekh 
than kaj mukhlol te labǎrdǒl kotar o publìku;
b) o śajutnipe te les ja te les ja te labǎres vaś tuqe o mangina ja o servìse phandle e sastipnaça;
c) i kontribùcia ta o śajutnipen te labǎres vaś tuqe o skème vaś o sociàlo brakhipe, maśkar save vi o 
sociàlo aźutipen, o sociàlo sarbarrimàta, o brakhipen e ćhavenqo, o aźutipen pal o tiknǎrde śajutnimàta, 
ja khajekh aver skèma e socialone brakhipnasqi ja aver avantàźi savo del pes e publikesqe; 
ç) o śajutnipe te labǎres ja te gires k-i jekh siklǎripnasqi institùcia;
d) o ćhivipen k-o jekh than kaj del pes kherutnipen;
dh) o bikinipen ja o dipen kiriaça e kherenqo ta avere thanenqo;
e) o servìse e bankaqe ta o śajutnipen te les gràntǎ, unʒile, bankaqe depozìcie ja pokinipen; 
ë) śajutnipen vaś dinglǒpen, rekreàcia ta kèfǎ; 
f) śajutnipen vaś transpòrti ja drom; 
g) servìse e meste profesienqe.
3. Si rokhlo kaj jekh fizìko ja juridìko ʒeno savo del mangina ta servìse e publikesqe te na kamel te 
kerel o paruvimàta ja o laćharimàta kaj kamlon pen ta save musaj te kerdǒn vaś o manuśa tiknǎrde 
śajutnimatençar te śaj len akala mangina ja te labǎren pesqe e servìse, ʒi kana akala paruvimàta ja 
laćharimàta nane drez pra bari ja bithamikani opral o ʒeno savo del o mangina ta o servìse. 
4. O refuzìmi, palal o viram 1 akale artiklesqo, si les andre lesθe vi o situàcia kana, k-o fàkte, o refuzìmi 
bazonǒl k-o aśa liparde k-o artìklo 1 akala thamǎqo ama o subjèkti savo kerel diskriminàcia del aver 
motìve ja na del nijekh motìvi vaś o refuzìmi.. 
5. Nane diskriminàcie o distìnkcie k-o pokinimàta ta k-o viʒaimàta, kerde vaś o aśa liparde k-o artìklo 
1 akala thamǎqo, kana asave distìnkcie si logìko ta ʒan palal jekh rezìko, savo matinǒl p-i bàza e 
aktualone informacienqi kotar o statistìke, save śaj te dikhǒn ta save si phandle e rezikeça. 
6. O pokinimàta ta aver xasarimàta save phandlǒn e khamipnaça ta e fakteça kaj jekh ʒuvli si la tikno 
ćhavo naśti te oven aś vaś distìnkcia k-o pokinimàta ta k-o viʒaimàta e manuśesqe. 
7. O rokhlipe e diskriminaciaqo na aplikonǒl vaś i definìcia jekhe specialone berśipnasqi vaś o manuś 
te ovel les sociàlo aźutipe, mangina, lokhimàta ta servìse, kana si logìko ta objektìvo kritere vaś akaja 
definìcia, bi azbandor o kòkalo e xakajesqo vaś akala viʒaimàta ta kana asavi definìcia si la jekh 
thamikano res karing jekh publìko interèsi, ja kamel te brakhel e averenqe xakaja, sofòra dikhindor i 
situàcia savǎqe kamlol pes asavi definìcia.   

ŚERAJ V
O KOMISÀRI VAŚ O BRAKHIPEN KOTAR I DISKRIMINÀCIA

Artìklo 21
O Komisàri

1. O Komisàri vaś o Brakhipen kotar i Diskriminàcia, po tele Komisàri, sarbarrǎrel o ćaćutno brakhipen 
kotar i diskriminàcia ta kotar sarsavi fòrma phiravipnasqi savi ispìdel i diskriminàcia. O Komisàri si 
publìko juridikano subjèkti.
2. O Komisàri si les aźutipen kotar i Viramlin e Komisaresqi vaś o Brakhipen kotar i Diskriminàcia (i 
viramlin). I viramlin si la o personèli ta o butǎ so kamlon pen vaś te aźutinel e komisares k-o dutǎ so 
peren lesqe kotar i thami. 
3. I asamblèja definisarel i pokin e komisaresqi, i organizatìvo struktùra ta i klasifikàcia e pokinenqi 
vaś o butǎrne e Komisaresqe Viramlinaqe vaś o Brakhipen kotar i Diskriminàcia. O butǎrne akala 
viramlinaqe si len o statùsi e civilone funksionaresqo.
4. O Komisàri si les pesqo buʒèti, biumblavdo, savo pherdǒl kotar o buʒèti e Themesqo ta kotar verver 
donàcie. 

Artìklo 22
O statùsi

O Komisàri si biumblavdo pesqe butǎθe ta si te kerel buti nùmaj palal i konstitùcia ta palal i thami.  

Artìklo 23
Sar alosarel pes o komisàri

1. O komisàri si alosardo kotar o butipe sa e ʒenenqo k-i Asamblèja. 
2. O kandidàtǎ save kamen te len akava than propozonǒn e Asamblejaqe kotar jekh grùpa deputetenqi. 
3. Anglal so te lel, ja anglal so te lel palpàlem pi buti, o komisàri xal sovli anglal i Asamblèja. 
4. I formùla sovlǎqi si: “Xav sovli kaj pherindor mire dutǎ ka brakhav sofòra o princìpi e barabaripnasqo, 
pala so kamel i Konstitùcia ta o thamǎ e Albaniaqe Republikaqe”. 

Artìklo 24
Kondìcie vaś te oves alosardo sar Komisàri

Śaj te ovel Komisàri sarsavo themutno albanikano savo pherel o kritèrǎ po tele:
a) te ovel les patǐv ta pinʒardo aktivipen k-o khetanipen; 
b) te ovel les jekh universitetaqi diplòma;
c) te ovel les ʒanipe ta pinʒardo aktivipen k-i umal e manuśesqe mestimatenqi ta xakajenqi ta k-o 
thamipen;
ç) te na ovel les nijekh definitìvo sànkcia vaś penàlo kerimàta;
d) te na ovel deputèti k-i legislatùra e Asamblejaqi savi propozonel ja alosarel les. 

Artìklo 25
Lungipe e butǎqo

O Komisàri alosardǒl panʒe berśenqe ta si les xakaj te alosardǒl nùmaj jekh fòra. 

Artìklo 26
O raportìmi

O komisàri kerel rapòrti numal jekh fòra k-o berś anglal o komisiònǎ e Asamblejaqe. K-o rapòrti si te 
ovel jekh analìza pal i generàlo aplikàcia akala thamǎqi sar vi pal i buti e komisaresqi ta e viramlinaqi. 

Artìklo 27
Agor e mandatesqo

O mandàti e komisaresqo lel agor kana:
a) nakhen o 5 berśa;
b) den les avri;
c) del demìsia lekhavdi k-i Asamblèja;
ç) merel.

Artìklo 28
Kana o komisàri śaj te ovel dino avri

1. O komisàri si dino avri kotar lesqi buti nùmaj kana:
a) jekh kriselin dias les definitìvo penàlo sànkcia; 
b) si nasvalo ta nane les śajutnipe kotar i godi ja kotar o trùpi te pherel lesqi fùnksia;
c) kerel butǎ mamuj odova so phenel akaja thami, mamuj i Konstitùcia ja mamuj o thamǎ k-i zor. 
2. I mòcia vaś o komisàri te del pes avri kotar o fùnksie si te propozonǒl kotar 1/3 ja po but e deputetenqo 
k-i Asamblèja. I décìzia vaś o dipen avri e komisaresqo si te lel pes kotar o butipen sa e Asamblejaqe 
somʒenenqo. 

Artìklo 29
Alosaripen e komisaresqo

I asamblèja alosarel e neve komisares k-o masek kana o than aćhol ćhućho. Kana lel agor o panʒeberśutno 
mandàti e komisaresqo, akava aćhol k-o fùnksie ʒi kana alosardǒl o nevo komisàri. 

Artìklo 30
Rokhle butǎ e komisaresqe

O komisàri naśti te ovel k-o pàrtie ja k-o politikane organizàcie, te lel pes politikaça, te ovel les 
themutno ja profesionàlo aktivipen, ja te ovel somʒeno k-o śerutne orgàne e socialone, ekonomìko ja 
kinbikinutne organizàcie. O komisàri śaj te siklǎrel ta te del avri literatùraqe ta ʒantrikane pustika, bi 
azbando lesqo normàlo butikeripen. 

Artìklo 31
Sarbarripen e komisaresqe butǎqo palal lesqe fùnksie

Kana agordel pi fùnksia, pal o patrana “a” ta “c” e artiklesqe 27 akala thamǎqo, o komisàri savo anglal 
so te lel pe fùnksie kerda sas buti e Themesqe ja sine les jekh publìko than butǎqo, si les xakaj te lel 
palpalem i buti so sine les anglal lesqo alosaripen sar komisàri. Kana naśti, les del pes jekh aver buti 
barabar e butǎça kaj sine les po anglal so te ovel komisàri. 

Artìklo 32
O kompetènce

1. O komisàri si les kompetènca:
a) te dikhlǎrel o rovimàta so keren lesqe o manuśa ja o grùpe e manuśenqe save patǎn kaj lenqe kerde 
diskriminàcia, palal so phenel pes k-i akaja thami;
b) te dikhlǎrel o rovimàta kotar o organizàcie save si len thamikano interèsi vaś te keren akaja buti 
k-o anav e manśenqo ja e manuśenqe grupenqo save patǎn kaj sine diskriminàcia ta save dine akala 
organizàcie lenqi somgodi lekhavimaça;
c) te kerel administratìvo rodlǎrimàta pala so lel patǒver informàcia kaj akaja thami sine uśtavdi;
ç) te del administratìvo sànkcie palal so phenel akaja thami;
d) te ispìdel o princìpǎ e barabaripnasqe ta e bidiskriminaciaqe, po but kerindor sensibilizàcia aj dindor 
informàcia vaś akala butǎ, maśkar aver vi dindor lekhavde informàcie albanikanes ta k-o ćhibǎ e 
minoritetenqe, sar vi k-o fòrme save śaj te labǎren o manuśa tiknǎrde śajutnimatençar; 
dh) te pradikhel i aplikàcie akala thamǎqi;
e) te kerel ankète pal i diskriminàcia;
ë) te del rekomandàcie k-o kompetènte avtoritètǎ, po but propozindor te kerel pes nevi legislàcia ja te 
paruvdǒl ja te nevǎrdǒl i aktuàlo legislàcia; 
f) te del avri rapòrtǎ ta te kerel rekomandàcie palal sarsavo pućhipe kaj phandel pes e diskriminaciaça;
g) te irinel pes direkt kotar i publìko opìnia palal sarsavo pućhipe kaj phandel pes e diskriminaciaça; 
gj) kana i kriselin savi dikhlǎrel jekh suro mangel lesθar, te del la, lekhavimaça, lesqi opìnia k-o sarsavo 
pućhipe savo phandel pes e diskriminaciaça; 
h) te del pesqi kontribùcia k-o rapòrtǎ ta, kana si okàzia, te del rapòrtǎ k-o maśkarthemutne ta 
regionalone organìzmǎ; 
i) anglal e kriselinǎ k-o civìlo sure te del dùma k-o anav e manuśesqo savo rovel pes ta kana akava 
manuś si somgodi, palal so phenel pes k-o viram 3 e artiklosqe 34 akala thamǎqo. 
j) te ʒanavel pal o xakaj e brakhiphnasqo kotar i diskriminàcia ta pal o legàlo labne save śaj te labǎrdǒn 
akale brakhipnasqe; 
k) te ʒamavel o biaćhadutno dialògo e socialone grupençar, maśkar save e biraipnikane organizàcie, pal 
o pućhimàta e diskriminaciaqe;
l) te ʒamavel edukaciaqe ta ʒanavipnasqe aktivimàta vaś te del piko i aplikàcia akala thamǎqi.
2. Sa o publìko institùcie ta o privàto subjèkte si len duti te aźutinen e komisares te pherel lesqe dutǎ, 
po but dindor les i informàcia kaj kamlol pes lesqe. 
3. Vaś o dikhlǎripen e rovimatenqe kaj aven lesqe, o komisàri aplikonel e nòrme mothodine k-o Kòdi 
vaś o administratìvo procedùre, kana akaja thami na phenel aver procedùra. 
4. I duti lipardi k-o viram 2 akale artiklesqo pherel pes pala so phenel i thami nr. 9887, dimaberś 
10.3.2008 “Vaś o brakhipen e personalone informacienqo”.

Artìklo 33
O procedùre

1. Jekh manuś ja jekh grùpa manuśenqi kaj phenen so sine diskriminàcia mamuj lenθe, ja jekh 
organizàcia thamikane interesençar kaj phenel ajal k-o anav jekhe manuśesqo ja k-o anav jekhe 
manuśenqe grupaqo, śaj te anel rovipen k-o komisàri som e provençar kaj si len, lekhavipnaça ja, sar 
ekcèpcia, mujeça, kaj te śaj kerel pes jekh proces-verbàli. 
2. I organizàcie thamikane interesençar sikavel speciàlo prokùra vaś te reprezentonel e manuśes ja i 
grùpa e manuśenqi. 
3. O rovipen si te ovel les, minimum:

a) O anav e manuśesqo kaj rovel pes;
b) informàcia sar śaj te lel pes kontàkti e manuśeça kaj rovel pes;
c) o subjèkti kaj patǎl pes so kerda diskriminàcia, ja duślǎripen sosqe naśti te ʒanglǒl pes kon isi;
ç) duślǎripen e diskriminaciaqo kaj patǎl pes;
d) e àkcie kaj mangel o manuś kotar o komisàri;
dh) i dàta ta i semnatùra e manuśesqi kaj rovel pes ja lesqe reprezentantesqi. 
4. O rovipen na lel pes angl-i jakh kana:
a) si bi anavesqo;
b) si abuzìmi e xakajesqo vaś rovipen k-o komisàri, ja na perel k-o dispozìcie akala thamǎqe;
c) o vipal pućhipe si k-o dikhlǎripe k-o jekh aver rovipe ja pala laθe sine jekh decìzia po anglal ta nane 
neve butǎ;
ç) dikhǒl duśles kaj nane la bàza ja nane dùsta informàcia vaś te kerel pes jekh rodlǎripen; 
d) sa o fàkte save keren o kòkalo e rovipnasqo ondile anglal o giripen k-i zor akala thamǎqo;
dh) avel po zabades sar trin berś kotar o vaxt kana ondili i diskriminàcia ja po zabades sar jekh berś pala 
so o manuś ʒangla i diskriminàcia.
5. O Komisàri ʒanavel lekhavimaça o fizìko ja juridìko ʒenen mamuj savenθe kerdilo rovipen, andre 
k-o 15 divesa kotar o momènti kaj lia o rovipen.
7. Sar lel o rovipen, o komisàri verifikonel o fàkte. Akala butǎqe, o komisàri śaj te mangel kotar o 
manuś savo rovel pes ta kotar o manuś mamuj kasθe kerel pes o rovipen te den les lenqe vèrsie lekhavde 
k-o 30 divesa kotar o dives kaj e duj riga lie o ʒanavipen. Kana dikhǒl lesqe kaj kamlǒl pes, o komisàri 
lel informàcie vi kotar aver manuśa ja xainga. 
8. Kana dikhǒl lesqe kaj kamlǒl pes ta śaj, o komisàri kerel jekh publìko seànca te śunel e riga ta akharel 
sarsavo aver interesome persòni. 
9. Kana dikhǒl lesqe kaj kamlǒl pes ta śaj, o komisàri ròdel te arakhel phralikani solùcia maśkar o 
manuś kaj rovel pes ta odova mamuj kasθe kerdilo o rovipen. 
10. O Komisàri lel decìzia ta bićhalel e rigenqe andre k-o 90 divesa kotar o dives kaj lias o rovipen ja, 
kana kerda publìko śunimasqi seànca, andre k-o 90 divesa kotar o dives e seancaqo. I decìzia si te ovel 
la andre laθe e butǎ so kamlǒn pen kerde ta vi o vaxt ʒi kana si te kerdǒn.  
11. Kana o komisàri phenel e manuśenqe te keren ja te laćharen verver butǎ, o persòni kasqe phenda 
akava si te kerel e komisaresqe rapòrti andre k-o 30 divesa vaś so kerda te realizinel lesqi decìzia. Kana 
o persòni mamuj kasθe kerdilo o rovipen na ʒanavel e komisares ja na kerel so i decìzia lesqi phenda 
lesqe te kerel, o komisàri del les glòba. I glòba perel kana o persòni kerel sa so phenel i decìzia ʒi k-o 
efta divesa palal so die les glòba. 
12. Kana del jekh sànkcia, o komisàri lel sàma kaj i sànkcia: 
a) te ovel la efèkti ta te ćhinel o drom e diskriminacienqo; thaj
b) te na ovel ni pra tikni ni pra bari dikhindor i situàcia kaj anda ʒi laθe. Kana del glòba, o komisàri 
ćhivel o kizomipen lindor angl-i jakh: 
i) savo uśtavipe kerdilo, p-i savi umal ta savo sas o azbaipen p-i viktìma; thaj 
ii) o personàlo ta financiàro trujalimàta e uśtavnesqe, dikhindor po but sa o xainga e lovenqe ta kana si 
jekh privàto juridikano persòni kaj uśtavda, len pen angl-i jakh o aktìvǎ e bilancesqe ta o viʒaipen, sar 
vi o totàlo e butǎrnenqe pokimatenqo save si aba pokinde;
c) kana o uśtavipen kerel diskriminàcia k-o but ʒene, del pes ùmaj jekh glòba, no lindor angl-i jakh so 
mangel o patran “b” akale artiklesqo. 
13. Sarkon persòni kaj uśtavel akala thamǎqe dispozìcie lel glòba sar si phendino po tele: 
a) fizìko persòni, kotar 10 000 ʒi k-o 60 000 lèkǎ;
b) juridìko persòni, kotar 60 000 ʒi k-o 600 000 lèkǎ;
c) o fizìko persòni andral o brenda juridìko persòni, savo so godorvalo akale uśtavipnasqe, kotar 30 
000 ʒi k-o 80 000 lèkǎ;

ç) o persòni kaj si les publìko fùnksia ta si godorvalo vaś uśtavipen p-i bàza akala thamǎqi, kotar 30 
000 ʒi k-o 80 000 lèkǎ.
14. I decìzia vaś o dipen jekhe sankciaqe globaça phenel vi o normàlo vaxt ʒi kana si te pokinǒl i glòba. 
15. Sar agorutno labno, po but kana o fizìko ja juridìko subjèkti na ʒal pal-i decìzia e komisaresqi ja na 
pokinel i glòba andre k-o trin maseka palal o vaxt kaj o komisàri dias les te pokinel ta i sànkcia nane 
ćhivdi k-i diskùsia jekhe kriselinǎθe, o komisàri śaj te mangel kotar o kompetènto avtoritètǎ te nikalen 
ja te aćhaven i autorizàcia e aktivitetaqi e fizikone ja e juridikone subjektesqe. 
16. O fizìko ja juridìko subjèkti, savesqe lias pes sànkcia globaça, si les xakaj te rovel pes k-i kompetènto 
kriselin, palal so phenel pes k-o Kòdi e civilone proceduraqo. 
17. I glòbe ćhivel pes k-o Buʒèti e Themesqo. 

ŚERAJ VI
O PROCEDÙRE ANGLAL E KRISELINǍ

Artìklo 34
O subjèkte save si len xakaj te keren rovipen vaś diskriminàcia 

1. Sarkon manuś ka grùpa manuśenqi save phenen kaj mamuj lenθe sine diskriminàcia vaś jekh kotar 
o aśa liparde k-o artìklo 1 akala thamǎqo, śaj te anen rovipen anglal i kompetènto kriselin sar phenel o 
Kòdi e civilone proceduraqo vaś te len love pal-i doś kaj kerde lenqe, pal-i thami, ja, palal k-o suro, te 
roven pen k-o kompetènte orgànǎ vaś penàlo procèsi. 
2. O rovipen k-o komisàri nane kondìcia vaś o rovipen k-i kris ta na ćhinel o drom e manuśesqo kasqe 
kerdili doś te ʒal te mangel po xakaj k-i kriselin ja te mangel penàlo procèsi. 
3. Jekh organizàcia thamikane intereseça ja o komisàri śaj te keren krisaqo rovipen k-o anav jekhe 
manuśesqo ja jekhe manuśenqe grupaqo, kondiciaça kaj o komisàri ja i organizàcia te ovel len speciàlo 
prokùra e manuśesθar ja e grupaθar kasqe kerdili diskriminàcia, ja o manuś ja i grùpa te keren deklaràcia 
anglal i kriselin kaj si somgodi te oven reprezentuime lenθar. 

Artìklo 35
Ʒenutno godorvalipen

Sarkon persòni si les godorvalipen p-i bàza akala thamǎqi, kana, e butěnçar so kerel ja save na kerel, 
kerel diskriminàcia pal-o mandaj akala thamǎqo. O ʒenutno godorvalipen na ćhinavel o godorvalipen e 
Themesqo ja e privatone juridikane subjektesqo. 

Artìklo 36
I procedùra anglal i kriselin

1. Jekh kotar o subjèkte liparde k-à artìklo 34 akala thamǎqo del o rovipen k-i kompetènto kriselin na 
po zabades sar 5 berś palal so ondilo o phiravipen kaj ov patǎl si diskriminàcia ta na po zabades sar 3 
berś kotar o dives kaj i viktìma ʒangla pal akava phiravipen. 
2. O manuś opral kasqe kerdili i diskriminàcia nane les duti te ʒanavel e komisares anglal so te kerel 
rovipen k-i kriselin.  
3. I kriselin ʒanavel e komisares sa e rovimatenqe vaś diskriminàcia save aresen laθe. 
4. K-i sa i fàza e proceduraqi, i kriselin śaj te mangel e komisaresθar jekh opìnia lekhavdi, o rezultàte 
lesqe rodlǎripnasqe, te kerda rodlǎripen, ja sarsavo aver informàcia vasni vaś o suro.
5. O manuś kaj rovel pes si les duti te anel pròve te del dumo lesqo rovipen ta śaj te labǎrel sarsavi 

thamikani pròva vaś te sikavel so diskriminàcia kerdili opral lesθe.  
6. Pala so o manuś kaj rovel pes anel o pròve pral savěnθe bazonel lesqo patǎpen ta p-i bàza savěnqi 
i kris śaj te patǎl kaj sine diskriminàcia, o akuzome si les te sikavel provençar kaj o ondimàta nane 
diskriminàcia palal so phenel akaja thami.  

Artìklo 37
I decìzia e krisaqi

1. I decìzia e krisaqi phenel kizom si te pokinǒl o viktìma, te arakhla kaj sine uśtavipen akala thamǎqo, 
ta phenel vi kizome vaxtesqe o dośalo kamlol pes te pokinel les. 
2. I decìzia e krisaqi del pes sa e interesome rigenqe, maśkar lenθe vi e komisaresqe. 
3. E àkcie kerde pal akaja thami nane ekskluzìvo avere akcienθar, p-i bàza avere thaměnqi. 

Artìklo 38
O pokinipen e dośaqo

O pokinipen e dośaqo si andre lesθe, maśkar avera, o laćharipen e thamikane uśtavimatenqo ta lenqe 
konsekvencienqe savo aresel pes e iripnaça k-i angluni situàcia, e musajutne kompensaciaça vaś o 
zianda lovikane ta nalovikane, ja avere akciençar save kamlǒn pen.   

ŚERAJ VII
FINÀLO TA NAKHINDORUTNE DISPOZÌCIE 

Artìklo 39
Talithamikane àkte

1. O komisàri si te del avri i regulàcia palal savi ka kerel buti i viramlin andre k-o 3 maseka palal lesqo 
anavǎripen. 
2. O Sombeś e Ministrenqo si te del avri o talithamikane àkte sar kamlol pes kotar o artìklo 18 akala 
thamǎqo andre k-o 6 mesaka kotar o giripe k-i zor e thamǎqo. 

Artìklo 40
Giripe k-i zor

Akaja thami girel k-i zor 15 divesa palal laqo dipen avri k-o Oficiàlo Buletìni. 
Deklarime e dekreteça nr.6433, dimaberś 24.2.2010 kotar o Presidènti e Albaniaqe Republikaqo, Bamir 
Topi

